
PRIJEDLOG ZAKLJUČAKA 

 KONFERENCIJE „STRANI INVESTITORI I SEKTOR PRAVDE

STVARANJE BOLJEG POSLOVNOG OKRUŽNJA KROZ OTKLANJANJE PREPREKA U SEKTORU PRAVDE“

 Vođeni potrebom hitnog mijenjanja poslovnog ambijenta za strane investitore u BiH u Sarajevu 03.04.2013, a nakon odražne konferencija na temu: „STRANI INVESTITORI I SEKTOR PRAVDE

STVARANJE BOLJEG POSLOVNOG OKRUŽNJA KROZ OTKLANJANJE PREPREKA U SEKTORU PRAVDE

 u organizaciji USAID JSDP II i Agencije za promociju stranih investicija Bosne i Hercegovine (FIPA), predlažu se sljedeći zaključci:
1. Strana i domaća ulaganja su ključna za razvoj ekonomije jedne zemlje, imajući u vidu da ona utiču na otvaranje novih radnih mjesta, transfer tehnologije, znanja, povećanje produktivnosti i konkurentnosti jedne države.

2. Učesnici konferencije su čvrsto opredijeljeni da se započete reforme nastave i finaliziraju na način koji će osigurati približavanje stavova i harmonizaciju propisa potrebnu za dalji napredak BiH u evropskim integracijama.

3. Sektor pravde igra značajnu ulogu u podršci  ekonomskom rastu i stabilnosti te je potrebno ubrzano raditi na provedbi onih  reformi u sektoru pravde koje će omogućiti da ta uloga u stvaranju povoljnijeg poslovnog ambijenta, kroz otklanjanje prepreka, dobije adekvatnu pažnju. 

4. Aktivno uključivanje sudija i tužilaca, ministarstava pravde, VSTV i Pravosudne komisije Brčko Distrikta od ključnog je značaja za identifikaciju i otklanjanje postojećih prepreka u sektoru pravde. 

5. Domaće institucije i donatori trebaju osigurati  dalje  jačanje kapaciteta za planiranja, konkretne aktivnosti i konačno uspješne reforme koje će stvoriti povoljniji poslovni ambijent za strana, ali i za domaća ulaganja.

6. Potrebno je, na osnovu napretka postignutog tokom 2012. godine na ovom planu, nastaviti sa usvajanjem novih propisa, donošenjem izmjena i dopuna postojećih propisa, te potpisivanja sporazuma sa stranim državama i privrednicima, Ove promjene moraju krupnim koracima voditi brzoj promjeni sistema poslovanja u BiH.

7. S obzirom na značaj predloženih mjera i akivnosti koje je potrebno poduzeti u stvaranju efikasnog poslovnog okruženja, sve nadležne institucije trebaju  odmah pristupiti potrebnim aktivnom i koordiniranom kreiranju stvaranja uslova za uspješno poslovanje  privrednih društava. 

8. Pozdravljamo napredak koji u pravcu pojednostavljenja procedura na šplanu registracije firmi provodi RS, i pozivamo nadležne u federaciji BiH da odmah učine isto. 

9. FIPA nastavlja intenzivne kontakte sa stranim investitorima. Ti kontakti uključuju prikupljanje kvalitetnih podataka, ocjena i sugestija na planu unaprjeđenja poslovnog ambijenta u BiH. Na osnovu toga, FIPA će redovno nadležnim institucijama dostavljati prijedloge za unaprjeđenje ili izmjene politika u realnom sektoru.

10.  Nadležne institucije moraju iznaći načine da doprinesu smanjenju broja neriješenih predmeta i operativnim pitanjima vezanim za rad sudova i tužilaštava u BiH. Te institucije moraju pod hitno naći rješenje za zastoje u rješavanju komunalnih predmeta, izvršnim postupcima i drugim slučajevima gdje postoje već identificirani zastoji u radu sudova. 
11.  U daljem radu ključna je uloga edukacije svih nosilaca pravosudnih funkcija, državnih službenika i drugih profesionalaca o prepoznavanju međunarodnih standarda i najboljih praksi, i njihovoj primjeni u BiH u ovom pravcu. 
12. Pristup procesu medijacije i drugih načina mirnog rješavanja sporova treba biti olakšan i više  promoviran i podržan od institucija BiH
Podcrtavamo važnost uspostave partnerstva svih zaineteresiranih za temeljite i krupne promjene  uslovljene  činjenicom  da vladavina prava omogućava efikasne reforme u sektoru privrede koje vode ekonomskoj stabilnosti zemlje i jačanju njene konkurentnosti
Grbavička 4, 71000 Sarajevo / Tel. +387 33 278 080 / Fax +387 33 278 081 / www.fipa.gov.ba / fipa@fipa.gov.ba


[image: image1.jpg]